
Shri Nilakantha Chintana Ashtakam

શ્રીનીલકણ્ઠ ચિન્તનાષ્ટકમ્

(ઉપજાતિ વૃત્તમ્)
બ્રાહ્મે મુહૂર્તે શયનં વિહાય
નિજસ્વરૂપં હૃદિ ચિન્તયિત્વા ।
સ્નાતં વિશુદ્ધં પ્રચુરાભિરદ્ભિઃ
શ્રીનીલકણ્ઠ હૃદિ ચિન્તયામિ॥ ૧॥
શ્વેતં ચ સૂક્ષ્મં પરિધાય વાસઃ
સિતં દ્વિતીયં વસનં વસિત્વા ।
ચતુષ્ક-પીઠાદ્ દ્રુતમુત્તરન્તં
શ્રીનીલકણ્ઠં હૃદિ ચિન્તયામિ॥ ૨॥
આશૂપવિશ્યા-મલનૈજપીઠે
વિધાય સન્નૈષ્ઠિક-કર્મ નિત્યમ્ ।
નારાયણં માલિકયા સ્મરન્તં
શ્રીનીલકણ્ઠં હૃદિ ચિન્તયામિ॥ ૩॥
સુગન્ધિના કેસર-ચન્દનેન
સન્મલ્લિકા-ચમ્પકપુષ્પહારૈઃ ।
સમ્પૂજ્યમાનં નિજભક્તવર્યૈઃ
શ્રીનીલકણ્ઠં હૃદિ ચિન્તયામિ॥ ૪॥
કર્ણે દધાનં કુસુમાવતંસં
શિરઃપટે કૌસુમ-શેખરાલિમ્ ।
કણ્ઠે ચ નાનાવિધ-પુષ્પહારાન્
શ્રીનીલકણ્ઠં હૃદિ ચિન્તયામિ॥ ૫॥
ભક્ષ્યૈશ્ચ ભોજ્યૈઃ સહ લેહ્યચોષ્યૈ-
ર્દ્રષ્ટ્વા પુરા ભોજનભાજનં ચ ।
પૂરી-મદન્તં ચ સસૂપભક્તં

શ્રીનીલકણ્ઠં હૃદિ ચિન્તયામિ॥ ૬॥
ભક્તૈરનેકૈર્મુનિભિર્ગૃહસ્થૈર્
વૃત્તં સભાયાં ભગણૈરિવેન્દુમ્ ।
સહાસ-વક્ત્રામ્બુજ-ચારુનેત્રં
શ્રીનીલકણ્ઠં હૃદિ ચિન્તયામિ॥ ૭॥
નિઃસીમ-કારુણ્ય-સુધામયેન
વિલોકનેનાતિમુદા સ્વભક્તમ્ ।
બદ્ધાઞ્જલિં  દીનમવેક્ષમાણં
શ્રીનીલકણ્ઠં હૃદિ ચિન્તયામિ॥ ૮॥
શ્રીદીનાનાથભટ્ટવિરચિતં શ્રીનીલકણ્ઠચિન્તનાષ્ટકં સમ્પૂર્ણમ્ ।

